
Indray mandeha rehefa tena nanahy momba ny toe-

panahiko manokana aho, dia nangataka tamin’Andriamanitra

mba hanao ny lanitra ho tena misy ho ahy. Mino aho fa ny

lanitra no fonenan’ny zanak’Andriamanitra rehetra.

Mbola tsy nahita ankizy iray izay tsy nanana hevitra mazava

momba ny tranony manokana aho. Mety hoe tsy

mahafantatra izay làlana any ivelany any ilay ankizy, fa

fantany ny tranony. Heveriko fa iray amin’ireo marikantsika,

amin’ny maha-zanak’Andriamanitra antsika, dia ny hoe

mahatsiaro toy ny ao an-trano isika amin’ny fifandraisana

amin’ny lanitra. Kanto ity tany ity; mampientam-po ity

fiainana ity. Tsy ity tontolo ity anefa no toeram-pialan-

tsasatra farany.

Ireo olo-masin’Andriamanitra lehibe dia nijery lavitra, tany

ivelan’ny fotoana sy ho any amin’ny mandrakizay, ary

nanana fijery kely momba izay ho avy izy ireo. Ny

fahafatesana ara-nofo dia tsy afaka hitsambikinana

mankany amin’ny tsy fahafantarana. Nanana fanambarana

mazava momba ny zavatra nantenainy izy ireo.

Miandrandra ny tempoly aho. Miandrandra ny anjely aho.

Ary miandrandra ireo zava-manan'aina efatra. Betsaka ny

zavatra andrasako. Mieritreritra ilay ranomasina fitaratra

mifangaro amin'ny kristaly aho dia tena mampietanentana.

(Jereo, ohatra, ny

Apokalypsy 3:5; 4:6–8; 7:15.) Tsy hisy fotoan-tsarotra any

an-danitra.

Misaotra Anao, Jesosy ô, fa nanafaka anay Ianao.

Manambara aho fa ny lanitra no fonenan’ny

zanak’Andriamanitra rehetra — ary anisan’izany ny tenako,

satria zanak’Andriamanitra aho, amin’ny anaran’i Jesosy

Kristy, Amena.

"Araka ny lamina
napetrak'Andriamanitra,
ny fanambadiana dia
fifanekena izay

mametraka ny ain'ny
andaniny ho an'ny hafa
avy eo miaina fiainam-
baovao ao amin'ny iray

hafa."
Dries Du Plessis

